
Խնդիր 1. Մակերևութային հեռավորություն
[image: image2.png]1



Տարածության մեջ տրված է a կողով խորհանարդ, որի հանդիպակաց գագաթներից մեկը գտնվում է կոորդինատների սկզբնակետում, իսկ մյուսը (a, a, a) կետում (տես նկարը)։ Տրված է A(x, y, z) կետը խորհանարդի մակերևույթին։ Անհրաժեշտ է գտնել կոորդինատների սկզբնակետից մինչև A մինիմալ ճանապարհի երկարությունը, որն անցնում է խորհանարդի մակերևույթով։

Մուտքը
Մուտքում տրված են 4 ամբողջ թվեր՝ a, x, y, z (0 < a, x, y, z < 5000):

Ելքը

Ելքում հարկավոր է արտածել մեկ ամբողջ թիվ՝ կոորդինատների սկզբնակետից A կետի հեռավորության քառակուսին։
Մուտքային և ելքային տվյալների օրինակ

	Մուտքը
	Ելքը

	3 1 1 3
	17


Խնդիր 2. Գնդակներ
Արան գնդակներով լի մի մեծ պայուսակ ունի։ Բոլոր գնդակները միագույն են։ Կան երեք գույնի գնդակներ՝ կարմիր, կապույտ և կանաչ։ Յուրաքանչյուր գույնից առնվազն մեկ գնդակ կա։ Կապույտ գնդակները ավելի շատ են, քան կարմիր գնդակները։ Կանաչ գնդակներն ավելի շատ են, քան կապույտ գնդակները։

Տրված է գնդակների ընդհանուր քանակը։ Նշված սահմանափակումներին բավարարող քանի՞ տարբեր հավաքածուներ են հնարավոր։

Օրինակ, N=10 դեպքում հնարավոր է չորս տարբեր հավաքածու, ինչպես ցույց է տրված հետևյալ աղյուսակում.

Այստեղ կարմիր գնդակները նշված են R տառով, կապույտները՝ B տառով, իսկ կանաչները
 G տառով։
Մուտքը

Մուտքում տրված է գնդակների  N ( 6 <= N <= 1000000 ) քանակը։

Ելքը

Ելքում հարկավոր է արտածել մի թիվ՝ տարբեր հավաքածուների քանակը։
Մուտքային և ելքային տվյալների օրինակներ
	Մուտքը
	Ելքը

	6
	1

	10
	4


Խնդիր 3. Ծառահատում
Մեծահարուստը որոշել է իր դղյակի առջև աճող ծառերի մի մասը կտրել։ Ծառերը տնկված են մեկ շարքով, ընդամենը n հատ։ Հարևան ծառերը գտնվում են իրարից միևնույն հեռավորության վրա։


Ծառահատումից հետո դղյակի առջև պետք է մնա m հատ ծառ, և հարևան ծառերի միջև հեռավորությունները պետք է հավասար լինեն։ Օգնեք մեծահարուստին պարզել, թե ծառահատման քանի՞ եղանակ գոյություն ունի։


Անհրաժեշտ է կազմել ծրագիր, որը տրված n և m թվերով պարզի, թե քանի ձևով է կարելի կտրել n-m ծառ այնպես, որ մնացած m ծառերը գտնվեն իրարից նույն հառավորության վրա։
Մուտքը
Մուտքում տրված են երկու ամբողջ n և m թվեր (

Ելքը
Ելքում անհրաժեշտ է արտածել մեկ թիվ՝ հնարավոր եղանակների քանակը։
Մուտքային և ելքային տվյալների օրինակներ
	Մուտքը
	Ելքը

	5 3
	4

	3 2
	3


Խնդիր 4. Էրատոսֆենի մաղի հետքերով
Ասում են հին  հույն գիտնական Էրատոսֆենը իր աշակերտներին ծովափի ավազի վրա ոտնահետքեր թողնելով և ջնջելով բացատրեց մի ալգորիթմ, որը հնարավորություն էր տալիս գտնել տրված n թվին չգերազանցող բոլոր պարզ թվերը։

Այդ պատմությունը Էրատոսֆենի մասին շատ դուր եկավ ինֆորմատիկայի խմբակի երեխաներին։ Նրանք սկսեցին օգտագործել ավազի վրա հետքեր թողնելու առաջին իսկ հնարավորությունը։ Բայց քանի որ լավ չէին յուրացրել Էրատոսֆենի ալգորիթմը, իրենք չստացան պարզ թվերի ցուցակը։

Սկզբում երեխաներից մեկը անցավ ծովափի երկարությամբ ուղիղ գծով, թողնելով ոտնահետքեր։ Նրանից հետո k երեխաներից յուրաքանչյուրը անցնում էր այդ ոտնահետքերի կողքով հաշվելով դրանք, սկսած 1-ից, և յուրաքանչյուր a[i] ոտնահետք բաց թողնելուց հետո, ամբողջ ուժով ցատկում էր հաջորդ ոտնահետքի վրա։ Առաջին ոտնահետքի վրա ցատկեցին բոլոր k երեխաները։ Երեխաները նպատակ ունեին վերջում հաշվել այն ոտնահետքերի քանակը, որոնց վրա ոչ ոք չցատկեց։ 

Օրինակ, ենթադրենք սկզբնական ոտնահետքերի քանակը 20 է, k=3, a1 = 3, a2 = 2, a3 = 5։ Այդ դեպքում առաջին երեխան կցատկի 1, 4, 7, 10, 13, 16, 19 համարի ոտնահետքերի վրա, երկրորդը կցատկի 1, 3, 5, 7, 9, 11, 13, 15, 17, 19 համարի ոտնահետքերի վրա, երրորդը՝ 1, 6, 11, 16 համարի ոտնահետքերի վրա։ Այսպիսով, երեխաները չցատկեցին միայն 2, 8, 12, 14, 18 և 20 համարի ոտնահետքերը վրա։

Մուտքը

Առաջին տողում տրված են n և k թվերը (1 <= n <= 1000000000, 1 <= k <= 20)։ Երկրորդ տողում տրված են a[i] թվերը (1 <= a[i] < n), որոնց քանակը k է։
Ելքը

Ելքում հարկավոր է արտածել մեկ թիվ՝ անվնաս մնացած ոտնահետքերի քանակը։

Մուտքային և ելքային տվյալների օրինակ

	Մուտքը
	Ելքը

	20 3

3 5 2
	6

